
Jumlah individu lengkap dos vaksin
dijangkiti Covid-19 rendah [METROTV]

Raja Noraina Raja Rahim
rnoraina@hmetro.com.my

HARI pertama Pusat Pemberian Vaksin (PPV) Stadium Nasional Bukit Jalil yang dibuka hari
ini. FOTOA SYRAF HAMZAH

Kuala Lumpur: Jumlah individu terutama petugas kesihatan yang
selesai menjalani proses vaksinasi dan dijangkiti semula dengan virus
Covid-19 adalah rendah.

Menteri Kesihatan, Datuk Seri Dr Adham Baba berkata, berdasarkan
data individu yang dijangkiti Covid-19 selepas selesai dua dos suntikan
vaksin tidak mengalami gejala yang teruk.

Selain itu, katanya, hanya seorang petugas kesihatan mendapat gejala
pada tahap empat yang memerlukan bantuan pernafasan.

"Data ini menunjukkan keberkesanan vaksinasi di kalangan petugas
kesihatan.

"Kita juga membuat pemantauan bagi memastikan program vaksinasi
yang sedang dilaksanakan berkesan," katanya dalam sidang media
mingguan Badan Bertindak Imunisasi Covid-19 (CITF), hari ini.

Turut sama dalam sidang media itu Menteri Penyelaras Program
Imunisasi Covid-19 Kebangsaan (PICK), Khairy Jamaluddin.




Sementara itu, Dr Adham berkata, Kementerian Kesihatan Malaysia
(KKM) mengenal pasti 24 kluster Covid-19 yang menunjukkan kadar
positiviti melebihi 80 peratus.

Beliau berkata, ia hasil ujian saringan dilakukan yang menunjukkan
kadar positiviti tinggi di kawasan tertentu.

"Sebagai contoh Kluster Alam Jaya Dua di Selangor yang menunjukkan
seramai 119 individu daripada 141 individu yang disaring, positif Covid-
19," katanya.

Lagi berita berkaitan Covid-19

Disiarkan pada: Jun 21, 2021 @ 4:56pm

